
				এই পাতাটির মুদ্রণ সংশোধন করা প্রয়োজন। 
দাক্ষিণাত্য [ প্ৰথম অঙ্ক ।
উমেদ । না খোদাবন্দ! প্রথম মনে করেছিলুম তাই, কিন্তু শেষে বুঝলুম-সে নিরপরাধ ; তখন আর উপায় নাই।
মহম্মদ । যাক-যা হ’য়ে গেছে, তার আর উপায় কি ! এখন এ হত্যা আর কেউ দেখেনি তো ?
উমেদ । এক আমার স্ত্রী ভিন্ন আর কেউ না । মহম্মদ । মৃতদেহটা কি সেই অবস্থাতেই প’ড়ে আছে ? উমেদ ; না সম্রাট! আমি তাকে একটা কুপের মধ্যে ফেলে চাপ দিয়ে দিয়েছি ।
মহম্মদ । চুকে গেছে। আর তুমি এ নিয়ে মাথা গরম ক’রে না। এখন এদিককার ব্যাপার শুনেছ ? দাক্ষিণাত্যে বুক্কারায় বিদ্রোহী হয়েছে,-সে কর্ণাট আর দ্রাবিড় মিলিয়ে বিজয়-নগর নামে একটা নূতন রাজ্য স্থাপন ক’রে আপনাকে স্বাধীন রাজা ব’লে ঘোষণা দিয়েছে ; দেবগিরি। হ’তে সংবাদ পেয়ে জাফর খাঁ এই মাত্র আমায় জানিয়ে
গেল ।
উমেদ। এ বিদ্রোহের তো শাস্তি করা উচিৎ সম্রাটু ! মহম্মদ ; শান্তি নয়—দমন ! তুমি জাফর খাকে পরোয়ানা করি, সে যেন এই মুহূৰ্ত্তে আপনার অধীনস্থ সৈন্য নিয়ে দাক্ষিণাত্য দমনে যায়,- সেখানকার শাসনভার তারই হাতে । লিখে দিবে স্পষ্ট ক’রে- যদি বুক্কারায়কে ধ’রে আনতে না পারে, চাকরী যাবে। আমি ফিরোজকেও দিল্লীর সৈন্য নিয়ে তার পিছু পিছু পাঠাচ্ছি,--বুক্কাকে ধরা চাই।
জনৈক প্রহরীর প্রবেশ ।
প্রহরী ! [ অভিবাদন করিয়া ] কিনোজ হ’তে দূত এসেছে সেখানকার সুবাদারের এৎলা নিয়ে,-বললে জরুরী।
( 及 )

				 এই পাতা শেষ সম্পাদিত হয়েছে ১৩:৫১টার সময়, ২৯ নভেম্বর ২০১৭ তারিখে।

